
Чӑваш чӗлхи кунне 
ирттермелли сценарий 

ИГНА ТЬЕВА Алевтина Александровна 
Муркаш район администрацийӗн вӗрентӳпайӗн методисчӗ 

Сцена ҫине ачасем алран-алла тытӑнса ушкӑнпа вӑййа тухаҫҫӗ. 
Вӑйӑ "Купӑста пуҫлӑ" 
Юрӑ "Хурӑн ҫулҫи" 

1-мӗш ертсе пыракан: - Ачасем, мӗншӗн хытӑ шавлатӑр? Аякра-
нах илтӗнет-ҫке! 

Ачасем: 1. - Паян эпир Чӑваш кунне уявлама пухӑнтӑмӑр. 
2. - Часах пуҫланмалла терӗҫ те... 

1-мӗш ертсе пыракан: - Апла пулсан эсир хатӗр-и? 
Ачасем: - Хатӗр, хатӗр! 

- Хаваспах 
1-мӗш ертсе пыракан: Паянхи уява уҫма вӗрентӳ пайӗн пуҫлӑхне 

(шкул директорне, ял администраци пуҫлӑхне...) сӑмах паратӑп. 

Вӗрентӳ пайӗн пуҫлӑхӗ Чӑваш чӗлхи кунӗ ячӗпе ачасене салам-
лать, лайӑх вӗренекен ачасене грамотӑсемпе хавхалантарать, вӗрен-
текенсене укҫа конверчӗсем алла парать, тав сӑмахӗ калать. 

1- мӗш ертсе пыракан: "Кала, юлташ, мӗн хаклӑ саншӑн 
Хальхи пуян ҫак тӗнчере?"-
Тесе ыйтсан, сывламӑп ассӑн, 
Эп калӑп пат: тӑван чӗлхе! 
Чӑваш чӗлхи! 
Унпа чӗвӗлтететӗп эпӗ 
Атте-анне чӗлхи! Ҫиҫ ӗмӗр! 
Эп сансӑр хӑрӑк тунката: 
Чӗлхе пулсассӑн та - чӗлхесӗр, 
Эп суккӑр - куҫ пулсассӑн та. 

2- мӗш ертсе пыракан: Ан тиркесем чӗлхемӗре, 
Ан хӑй ӑна начар теме, 
Унпа сана аннӳ ӳстернӗ 
Юрла-юрла хуллен сиктернӗ. 
Савар, мухтар чӗлхемӗре, 
Ӑна усрар чыс-хисепре. 



Унпа эпир ӗҫе вӗреннӗ 
Ҫӳл тӳпене ҫити ҫӗкпеннӗ. 
Упрар тӑван чӗлхемӗре,-
Чун-чӗрери хӗлхемӗре! 

н 

'2 1-мӗш ертсе пыракан: - Чӑваш чӗлхи! Эс чӑваш вӑрмане пек вата 
S та патвар. Манӑҫми чӑваш юманӗ пек ҫирӗп. Аслӑ вӗрентекенӗмӗр 

И. Я. Яковлев тӑрӑшнипе хӑвӑн хӑватна ҫухатмасӑр ҫултан-ҫул тӗрек-
х ленсе пыратӑн. 

2-мӗш вӗрентекен: Ахальтен мар ӗнтӗ чӑваш халӑх поэчӗ Петӗр Ху-
X санкай ҫапла каланӑ: "Чӑваш поэзин чӑн тӳпинче икӗ ҫутӑран та ҫутӑ 

ҫӑлтӑр ялтӑртатать: пӗри - Константин Изанов, тепри Ҫеҫпӗл Мишши." 
Сцена ҫине 3 ача тухагь 
1- мӗш ача: Эс пирӗнтен те ҫамрӑкрах 

Чӑваш поэзин чаплӑ ашшӗ 
Эс - иртнӗ кун. Ҫав вӑхӑтрах 
Эс халӑх кӑмӑлӗн малашӗ. 

2- мӗш ертсе пыракан: - Чӑваш юрри -сӑввин кӗрнеклӗ ӑсти 
К. В. Иванов ҫуралнӑ кунне палӑртса Атӑлпа Урал хутлӑхӗ тӑрӑх шӑх-
лич-шӑпӑр сасси йыхравлӑн янӑраса тӑрӗ. 

2- мӗш ача: Вӑл, ҫурхи юр айӗнчен 
Пӗччен тухнӑ чечек пек, 
Ирхи ҫутӑ умӗнчен 
Хӑпаракан ҫӑлтӑр пек. 

3- мӗш ача: Кӗҫтенттин Иванов, эс чӑваш чӗлхине 
Сӑввине-юррине,- тӑван халӑх мулне 
Пӗрчӗн-пӗрчӗн пухса, ҫӳпҫене тултарса 
Парнелерӗн пире кӑмӑлтан ыр сунса. 

1- мӗш ертсе пыракан: - Чӑваш литературинче К. В. Иванов ячӗ -
Шурӑмпуҫ ҫӑлтӑрӗ пекех. Ҫакӑ аслӑ поэта Пушкӑрт Республикинчи 
Слакпуҫ ялӗ сӗткен парса ӳстернӗ. Вӑл 1890 ҫулхи ҫу уйӑхӗн 27-
мӗшӗнче ҫутӑ кун курнӑ. 

2- мӗш ертсе пыракан: - Слакпуҫ. Ҫак ял умӗнче эпир ӗмӗрех пуҫ 
таятпӑр. Кунта, асамлӑ та илӗртӳллӗ вырӑнта, пирӗн юрату, чӑваш 
халӑхӗн мухтавлӑ поэчӗ К. Иванов ҫуралнӑ. Слакпуҫ - поэзи сӑпки: 
илемлӗ тавралӑх, пуян сӑмахлӑх, пархатарлӑ йӑла-йӗрке, паттӑр пу-
лӑмсемлӗ аваллӑх - К. В. Иванов пултарулӑхне витӗм кӳнӗ ҫӑлкуҫ. 



1- мӗш ертсе пыракан: - Вӑл пирӗншӗн ӑста лиро-эпик 
2- мӗш ертсе пыракан: - Куҫаруҫӑ 
1- мӗш ертсе пыракан: - Драматург 
2- мӗш ертсе пыракан: - Педагог 
1- мӗш ертсе пыракан: - Фольклорист 
2- мӗш ертсе пыракан: - Музыкант (кӗвӗҫӗ) 
1- мӗш ертсе пыракан: - Художник 
2- мӗш ертсе пыракан: - Декоратор 
1- мӗш ертсе пыракан: - Чӑвашсен пӗрремӗш фотохудожнике 
2- мӗш ертсе пыракан: - Редактор 
1- мӗш ертсе пыракан: - Шухӑшлавҫӑ 
2- мӗш ертсе пыракан: - Ал-ӗҫ ӑсти (пичетлемелли машинкӑ ӑста-

лакан) 

1- мӗш ертсе пыракан: - Сӑвӑҫ амӑшӗ, Евдокия Васильевна кала
на тӑрӑх "Кӗҫтенттин ҫамрӑк чухнех питӗ йӑваш ачаччӗ, ачасемпе 
вылясах ҫӳреместчӗ. Картишӗнче ларатчӗ те, тӑмран ӗнесем, лаша-
сем, сурӑхсем туса аташатчӗ. Ытти ачасем те пуҫтарӑнатчӗҫ ун пат-
не, вӑл вӗсене те тӑмран вылямалли япаласем тума вӗрентетчӗ." 

2- мӗш ертсе пыракан: - Ашшӗпе К. Иванов мӗнле калаҫни ҫинчен: 
"Хальхи самана" сӑвӑран... 

Ачаш кӑна ачам пур, 
Пӗртте хӑпа пӗлмерӗ. 
Апат ҫисе ларнӑ чух 
Аран ҫилӗ килмерӗ. 
"Ҫыру пӗлме, ҫын пулма 
Ялти шкула яр-ха, тет,-
Ҫыру пӗлни мӗн тума 
Кирлӗ ҫынна атте?" тет. 
- Ачам, ачам, ан йӗтет, 
Илтес кунта ху илтӗн, 
Хут вӗренни уссине, 
Хут вӗренсен, ху пӗлӗн, 
Ҫитес ҫула ҫитсессӗн, 
Пӑртак ӑс-пуҫ кӗрсессӗн, 
Ярӑп акӑ сана та . 
Ялти шкула ӑс пухма 
Турӑ хушсан, сын пулсан 
Курӑн Чӗмпӗр хулине. 
Ӗнтӗ, ачам, самана 
Ӗлӗкхи мар кучуне (ку чухне) - (К. Иванов) 



Ьёренекенсем К. Ы. Иванов пурнӑҫӗпе, ӗҫӗ-хӗлӗпе паллаштараҫҫё. 
- Сцена ҫине пилӗк ача тухать. 

1- мӗш ача: Кӗҫтенттин 1 ҫул хушши Пелепейри хула шкулӗнче 
cj вӗреннӗ. Мещенсемпе ҫутӑ тӳмеллӗ чиновниксен ашкӑчма юратакан 
*§ ачисем ӑна, чӑваш ачине, чылаях кӳрентернӗ. Вӑл, 1903 ҫулта Пеле
не пейри шкула пӑрахса, ҫав ҫулах, кӗркунне, Чӗмпӗрте И. Я. Яковлев 
,g уҫнӑ шкула - чӑваш ҫамрӑкӗсен 1-мӗш университете, хатӗрленӳ клас-
х не пырса кӗнӗ. Акӑ мӗнле аса илет М. Трубина ун ҫинчен: "1903 ҫулта 
'§ эпӗ Чӗмпӗрти чӑваш шкулне хатӗрленӳ класне вӗренме кӗнӗччӗ. Ха-
х мӑрпа пӗрле вӗренекен ачасем хушшинче пӗр хура ҫӳҫлӗ, илемлӗ 

сӑн-питлӗ ача пурччӗ. Ҫав тери лӑпкӑ, тӳлек ачаччӗ вӑл. Калаҫнӑ чух 
унӑн питҫӑмартисем пӑт путса ҫавраланатчӗҫ. Константин Иванов 
теттӗмӗр эпир вӑл ачана." 

2- мӗш ача: 1905-1907 ҫулсенчи революци ҫӗкленӗвӗ Чӗмпӗрти ӑс-
хакӑл вучахне те пырса тивнӗ. Революциллӗ шухӑшсем Чӗмпӗр чӑ-
ваш шкулӗнче вӗренекен ачасем хушшинче те уҫҫӑнах палӑрма пуҫ-
ласҫӗ. Ҫак юхӑма хутшӑннӑшӑн 37 ачана шкултан кӑларса яраҫҫӗ. 
Вӗсем хушшинче К. Иванов та пулнӑ. 

3- мӗш ача: Вара Кӗҫтенттин тӑван ялне таврӑннӑ та хресчен ӗҫне 
кӳлӗннё, май килнб хушӑра халӑх сӑмахлӑхне пухнӑ. 

4- мӗш ача: Ҫав ҫулах, 1907 ҫулхи кӗркунне И. Я. Яковлев К. Ива
нова Чӗмпӗречӗнсе илет те вырӑсларан чӑвашла кӗнекесем куҫарма 
хушать. Ҫак ӗҫе сӑвӑҫ хавхаланса тытӑнать. Паллӑ вырӑс поэчӗсен 
чылай сӑвви-юррине куҫарать, чӑвашла илемлӗ произведенисем хай-
лать. 

5- мӗш ача: "Чӑваш букваре" валли сӑвӑсем ҫырать, саспалли-ӳкер-
чӗксем хатӗрлет, чӑвашла вӗренӳ кӗнекисене редакцилет, калавсем-
пе юмахсем, сӑвӑсем ҫырать, ӳкерчӗксем тӑвать. Кӗмӗл шӑнкӑрав пек 
шӑнкӑртатса юхакан "Нарспи" поэма ҫырать. 

1- мӗш ертсе пыракан: - "Нарспи" - этемӗн ырӑ шухӑшӗсене, 
ӗмӗчӗсене хускатакан, чӑннипех те ырра вӗрентекен илемлӗ хайлав. 

2- мӗш ертсе пыракан: - Нарспи - ҫуркунне юрри 
1- мӗш ертсе пыракан: - Ҫурхи хӗвел ӑшши 
2- мӗш ертсе пыракан: - Ешӗл вӑрман 
1- мӗш ертсе пыракан: - Йывӑҫсен, чечексен шӑрши 
2- мӗш ертсе пыракан: - Ҫурхи вӗҫен кайӑксен сасси 
1- мӗш ертсе пыракан: - Вал - шыв-шурӑн кӗмӗл шӑнкӑравлӑ сас

си 
2- мӗш ертсе пыракан: - Халӑха савӑнтарни поэта савӑнтарнӑ, ха-

лӑха хурлантарни - хурлантарнӑ, чун-чӗрене ыраттарнӑ. Вӑл ҫамрӑк-
лӑх вӑйӗпе. пурнӑҫ туртӑмӗпе ҫиҫсе тӑрать. 

1-мӗш ертсе пыракан: - Ун ячӗ пулчӗ Атӑл пек хӑватлӑ 



Ҫӗклерӗ вӑл чӑваш поэзине. 
Сетнерпеле Нарспи кервен ҫунатлӑн 
Халь вӗҫсе тухрӗҫ ҫут тӗнче умне. 

Ачасем "Ҫӳллӗ валак патӗнче", "Ҫимӗк иртсен", Сетнерпе Нарспи 
монологӗсене вуласа параҫҫӗ. 

2-мӗш ертсе пыракан: - Иванова вулать ман ҫӗрӗм-шывӑм 
Пӑлхар, француз сума сӑвать ӑна 
Мӗншӗн тесен 
Нарспи вилсен те -
Сыввӑн 
Пирӗнпеле ҫӳрет-ҫке яланах. 

1- мӗш ертсе пыракан: - Константин Иванов сӑвӑлла юмахсем те 
ҫырнӑ. 

Халӗ 5-мӗш класра вӗренекенсем "Икӗ хӗр" юмаха лартса параҫҫӗ. 
Сценка " Икӗ хӗр" сӑвӑлла юмах 

2- мӗш ертсе пыракан: - Питех те кӗске пулнӑ чӑваш поэчӗн ӗмӗрӗ. 
К. Иванов шӑпа картинчен иртме ҫуккине туйса 1914 ҫулхи ҫу кунӗнче 
чи юратнӑ вырӑс классикӗн М. Ю. Лермонтовӑн вил тӑприне пуҫ тай
ма Таркана кайса килет, вара хура кӗркунне Чӗмпӗртен 3-мёш хут 
Слакпуҫне таврӑнать. Хальхинче вӑл тӑван ялта ӗмӗрлӗхех юлать: 
1915 ҫулхи пуш уйӑхӗн 13-мӗшӗнче сӑвӑҫ чӗри тапма чарӑнать. 

Чӑваш халӑхӗн мухтавлӑ ывалне К. Иванова асӑнса шӑп тӑма 
ыйтатӑп. 

(1 минут залра шӑплӑх саманчӗ). 

1- мӗш ертсе пыракан: - Ҫапла, 25 ҫулта вӑхӑтсӑр сӳнет чӑваш 
поэзийӗн ҫӑлтӑрӗ. Вӑл хӑварнӑ ҫутӑ вара пирӗн пата нумай ҫул ирт
сен те йӑлтӑртатса тӑма пӑрахмӗ. 

2- мӗш ертсе пыракан: - Ҫутҫанталӑк пекех, сӗвӑҫӑмӑр вилӗмсӗр! 
Чаплӑ поэта сума суса сӑвӑҫсем, композиторсем, ӳнерҫӗсем, хайлав-
сем, юрӑсем, картинӑсем чылай ҫырнӑ. Районти шкул ачисем те вӗсен-
чен тӗслӗх илсе К. Иванов пултарулӑхне куллен-кунах тӗпчеҫҫӗ, тиш-
кереҫҫӗ, унӑн ҫулӗпе малалла утаҫҫӗ. 

Итлесе пӑхсамӑр халӗ вӗсен пултарулӑхне. 
Шкул ачисем хӑйсем ҫырнӑ хайлавӗсене вуласа параҫҫӗ. 

1-мӗш ертсе пыракан: Халӗ уява малалла тӑсса шкулти фольклор 
ушкӑнне сӑмах парасшӑн. Ҫамрӑк чӑваш ҫеҫкесем сире чӑваш чӗлхи 
кунне хисеплесе ятарласа концерт хатӗрленӗ. 

(Уяв концертпа пӗтет) 


